
ROMAMO ITE CRISTONA
HNOTINOMO %%]]331130 ORETAGA

Romamo ite creyentiaimo Pablo cartana orede

1 Romamo ite creyentiai, omoi dine cartana
oredicue. Pablodicue. ¢Nigacino? Jesucristo
dibeimo maijidicue. Jusifiamui fetocamiedicue. Ie
mare rafuena cue llollena, cuena orede.

2 Jusifiamuidi naimie facaina lloraini micoriaido
bie rafuena jaie llote. Naimaci micoriai iena jaie
jiai cuega. Iemona birui facacabidicai. 3 Bie
rafuedi Jusifiamui Jitona llote. Naimie jaie ite

usumadi cai illaima David micori. 4 Naimie
]usmamm Jitonana uifioticai. Jusifiamui Jorefiodi

sifio rafuedo caina iena uifiotade.  Jusiflamui
Jito fiodaillamona, Jusifiamuidi ie Jitona jillotate.
Jusifiamui Jitodi Jesucristo. Cai Nama. S5 Caina
duenaillanona, caina oretate, naga nairaiaina
naimiena iinotallena, naimiena naimaci iobital-
lena. ¢ Naimacimona itomoi. Naimiemo omoi
duillena, Jesucristo omoina jai fetode.

7 Romamo ite creyentiai, Jusifiamui isiruigan-
odomoi. Naimie isoi mareuidinona omoi illena,
fetocanodomoi. Cai Moo Jusifiamui, cai Nama Je-
sucristo diga, omoina duenaite. lena uifiocana mai
omoi jai. laimaiai omoina uri jai itatatiiaimaiai.
Iena omoi uifiocana mai omoi jai.

Roma dine Pablo jaiacade

8 Diga comini, diga illanuaimo, Jesucristona
omoi inuana jai fididimaci. Ie jira nano
dofoconi omoi facaina Jesucristomo iobillacinona
fecaacadicue, Jusifiamuimo iena naimie fecallena.
9 Jusifiamuimo cue jiiia, omoiri jiidicue. Jusifiamui
iena uifiote. Naimie Jito rafuena cue lluanona, cue
comecimona naimiena sedadicue. 10 Jusifiamuimo
cue jiila, naimiemo jicadicue, cuena canollena.
Naimie jitaia, omoi dine ja muidomo cue riiticue.
Iena jicadicue. 11 Omoina eo cioacadicue.
Jusifiamui Jorefio uai cuemo illamona, omoi
comeciaina ocuifiotaiacadicue. 12 Jesucristona
omoi inuamona, naimiena cue inuamona,
coninina cai comeciaina ocuifiotaiticai.

13 Cue amatiai, diga icaifio omoi dine jaia-
cadicue. Iena omoi uifiuana jitaidicue. Jaia-
cadicue; iadedi nia jainidicue. Cuemona Jesu-
cristo rafuena cacajamona, dajerie jiaie nairaiai
jai i#inotimaci. Omoi dine Jesucristo rafuena
lluaiacadicue, iena omoimona dajerie iinollena.
14 Nana comini dine Jusifiamui oretagacue. Ie
jira griego uaido faitinomo Jesucristo rafuena
lloiacadicue. Griego uaido faifiedinomo iena jiai

lloiacadicue. Abina uifiotinomo iena lloiacadicue.
Abina uifiofiedinomo iena jiai lloiacadicue. 15Ie

jira omoimo Jesucristo rafuena eo lloiacadicue.

Jesucristo rafue sifio

16 Jesucristo rafueri iobidicue. Naie rafuedi
sifio. Jusifiamuidi naga iena iinotinona naimaci
jeacinomona jillotate. Judiuaidino nano iena
cacadimaci. Ie mei judiuaifiedino iena jai ca-
cadimaci. 17 Naie rafuemona Jusifiamui caina

feifiuana uifioticai. Jusifiamui caina marebicaita-
jana uifioticai. Naimiena cai iinuamona iena
uifioticai. Jusifiamui facaina lloraima micori jaie
cuega: “Jusifiamuina iinuamona marebicaidimiedi
Jusifiamui dibeimo ico jaca iite” cuega.

Comini jeacinona finoiadedi, dani naimaci
muidona

18 Nana Jusifiamuina jitaifiedinodi naimie
duere finollifue anamo jai itimaci. Iena
uifioticai. Jusifiamui caina iena uifiotade.
Maraifiede rafue naimaci finuanona, Jusifiamui
ie uanaicinona jamaidimaci. 19 Jusifiamui
naimacina naimiena uifiotaja muidona, imaci
comeciaimona Jusiflamui illana uifiotimaci.

20 Enirue finua facaisemona naimie finoca
ramona naimie illana uifiotimaci. Naimiena
cionidimaci; iadedi naimie finoca ramona
naimiena uifiotimaci. “Naimiena uifotimaci”
omoi raia, naimiedi bu. Naimie uai jaca sifionana

uifiotimaci. Ie jira: “Jusifiamuina uifiofiedicai”
rainidimaci. 21 Jusifiamui uifiotimaci; iadedi
naimie uaina iinofiedimaci. Naimiemo comeciaina
facafiedimaci. Naimiemo iobillacinona
fecafiedimaci; iadedi ebena comeciaina
facacabidimaci. Naimaci comeciai jai tainomo
ite isoide. Jai marebificaifiedimaci. 22 “Abina
uifioticai” raitimaci; iadedi abina uifiofiedimaci.
Jamai ebe isoidimaci. 23 Jusifiamui jaca ite. Naimie
ual siflo. Naimiena sedaacaifedimaci; iadedi
jiaie rana sedaacadimaci. Fiodairuide iimana
eruaide jiraraina finodimaci. Ofomana eruaide
jiraraina finodimaci. Ocainana eruaide jiraraina

finodimaci. Jaiona eruaide jiraraina finodimaci.
Naie isoide jiraraina sedauidimaci.

24 Te jira Jusifiamui naimacina fainonocaide,
naimacijitailla jearede rafuena imacifinollena. Ie
mei conini diga eo meirede rafuena finouidimaci.
25 Jusifiamui ie uanaicinona jitaifiedimaci.
Uanaifiedicinodo jaidimaci.  Jusifiamui finoca
rari iobidimaci; iadedi naie rana finodimieri
iobifiedimaci. Ero, dani Jusifiamuimo iobillacinona
jaca cai fecacabillasa. Uanaicinona lloticue.

26 Jese naimaci illa jira, naimaci jitailla
meirede rafuena finollena, Jusifiamui naimacina

fainonocaide. Conifiona aifuedotimaci. 27 Naimaci
jitailla jira, conimana aifuedotimaci. Naimaci

maraifiede finoca rafuemona duere sefuillemona
ibana feifoitimaci.

28 Jusifiamuina naimaci uifioiacaifiena jira,
maraifiede rafuemo naimaci comeciai facallena,
Jusifiamui naimacina fainonocaide. @ Naimaci
finorainiga rafuiaina finocana jaidimaci.
29 Naga isoide maraifiedicinona finouidimaci.
Naga  isoide jearedicinona finouidimaci.
Jiaie comini rana nicidouidimaci. Jiaie
cominina duere finouidimaci. Jiaima raconi
uradoisoidimaci. Cominina jaca meinetimaci.
Fuiriruidimaci. Jifuerisoidimaci. Jiaie cominina
jeare finouidimaci. Eo faillaredimaci. 30 Jiaie
comini jorefiona Hhaioidimaci. Jusifiamuina
jaca gaifiedimaci. Cominina jeare fhaioidimaci.
Abina iedouidimaci. Abina biriuidimaci. Diga
jearede rafuemo comeciaina facauidimaci.

Naimaci moo uaina iinorainidimaci. Naimaci
ei uaina iinorainidimaci. 31 Ebena itimaci.

Naimaci lloga uaina finorainidimaci. Jiaie
cominina isiruirainidimaci. Naimacina jiai
dueruirainidimaci. Iese jaisoidimaci. Iese nia
jaicabidimaci. 32 Jusifiamuidi jaie llote: “Bie
isoide rafuena finodino iraimo jaca duere
sefuitimaci. Cue illanomo jaca ifieitimaci” llote.
Jusifiamui lluana uifiotimaci; iadedi naie rafuena
finocana jaidimaci. Iena jiaie comini finoiadedi,
iobillanona, “Macai mare iese imaci finua”
raitimaci.

2

Jusifiamuidi maraifiede rafuena finodinona duere
finoite
1 Ero, omoi judivaimona damie comecina

nibai facade: “Bie isoide maraifiede rafuena
finofiedicue. Iena finuamona, jiaie comini

Jusiflamuimona duere sefuitimaci. Cue duere
sefuifieiticue” raillamo naimie comecina facade;

iadedi naie isoide maraifiede rafuena naimie
finua jira, Jusifiamui naimiena ]1ai duere

finoite. 2 Jusifiamuidi uanaicinona uifiuamona,

maraifiede rafuena finodimiena duere finoite.
Iena uifioticai. 3 “Jusifiamui duere finollicino

anamona jillofieitimaci” comecina facadio.
Naimacimo o comecina o facaja isoi, naimaci
isoi o finua jira, Jusifiamui ona jiai duere finoite.
4 Ona naimie duenaillamona, ona naimie duere
finoacaifiellemona, 0 comecimo iticino marecinona
meiduana naimie jitaide. Naimie dibeimo o
illana naimie jitaide. Naiena jamaifieno. 5 O
comeci jaiairena jira, o comeci Jusifiamui dibeimo
meidoiacaifiedio. Ie jira ico eo duere sefuitio.



ROMANOS 2:6 Vi ROMANOS 2:15

Ie riicaillifuemona Jusifiamuidi nana naimiena
iinofiedinona duere finoite. Iena Jusifiamui finoia,
Jusifiamuimona mare. 6 Nagamiiai imaci finua ille
dinori Jusifiamui naimacina duere finoite. 7 “Mare
rafuena finocana jaidino cue illanomo jaca
iitimaci” lloite. Naimaci naimie isoi ebire iacania,
naimiemona iobillacino naimaci jitaia, naimie
illanomo naimaci jaca iacania, iese Jusifiamui
lloite. 8 Maraifiede rafuedo jaidino Jusifiamui

duere finollicino anamo iitimaci. Dani imaci
abina_isiruitimaci. Uanaicinona iinofiedimaci.
9 Jusifiamui naga jeacinona finodimiena eo

duere finoite. Judiuai comini ua duere finoite.
Judiuaifiedino cominina jiai duere finoite; 19iadedi
Jusifiamuidi naga mare rafuedo jaidimiena ebire
itataite. Iobitaite. Uri itataite. Judiuaimo iese ua
finoite. Judiuaifiedinomo iese jiai finoite, 11 naga
nairaina daje isoi naimie finua jira.

12 Judiuaifiedinodi Moisés micori llogacino
anamo ifiedimaci; iadedi jeacinona naimaci
finua jira, Jusifiamui naimacina duere finoite.
Judiuai Moisés micori llogacino anamo itimaci;
iadedi iena naimaci iinofiena jira, jiai jaca
daje isoi duere sefuitimaci. 13 Moisés micori
llogacinona cacajamona, Jusifiamuimona jaca
buna marebicaifiede; iadedi iena iinuamona
marebicaide. 14 Judiuaifiedinodi Moisés micori
llogacino anamo ifiedimaci; iadedi naimaci
comeciai facajamona, marecinona finuana
uifiotimaci. Marecinodo jaillana jiai uifiotimaci.
15 Moisés micori llogacino anamo naimaci
illa isoi, naimaci comeciaimona marecinona
naimaci finoiadedi, iena uifiotimaci. Ie jira

maraifiedicinona naimaci finoiadedi, iena jiai
uifiotimaci. 16 Biena llofuecabiticue. fco Jusifiamui
llua jira, Jesucristodi cominimo imaci comeciaimo
iticinona juez isoi lloite. Maraifiedicinona

finouidinomo  duere finollicinona _ lloite.
Marecinona finouidinomo duere finollicinona
llofieite.

Moisés micori llogacinodo judiuai comini raise

jaifledimaci
17 Abina ieduamona, omoimona damierie
raitomoi: “Judiuvai imacidicai. Moisés

micori llogacino anamo cai illa jira, duere
finollicinomona jilloiticai. Jusifiamui cai diga ite”
raitomoi. Iena omoi raillamona, abina iedotomoi.
18 Naimie jitailla rafuena uifiotomoi.  Moisés
micori llogacinona omoi uifiuamona, marecinona
finuana uifiotomoi. 19 Jusifiamuina uifiofiedinona
llofueiacadomoi. =~ Naimiena naimaci uifiofiena
jira, jitiredinomo itimaci isoidimaci. Uanaicinona
naimacimo omoi lluamona, naimaci comeciaina

lligaifioiacadomoi. Naimacina wuanaicinona
uifiotaiacadomoi. 20 Jusifiamuina  raise
uifiofiedinona llofueiacadomoi. Naimacina

abina uifiotaiacadomoi. Naimie rafuena nia raise
uifiofiedinona llofueiacadomoi.  Moisés micori
llogacinomo nana uifiuacino illa jira, naiemo

uanaicino illa jira, iese iacadomoi. 21 Jiaie
cominina llofueiacadomoi; iadedi ¢niese omoi
comeciaimo fueoiacaifiedomoi? “Rana fiifieno”
llotomoi; iadedi fiidomoi. 22 Omoi aiflede rifio
diga ifienana llotomoi; iadedi ie isoi finodomoi.
Jusifiamuina eruaide jiraraina gaifiledomoi; iadedi
naie ra illanuaimona naie jiraraina fiidomoi.
23 Moisés micori llogacinori abina iedotomoi;

iadedi iena omoi iinofiena jira, Jusifiamuina jeare
finodomoi. 24 Iena Isafas micori jaie cuete:
“Omoi muidona judiuaifiedinodi Jusifiamuina jeare
Naitimaci” cuete.

25 Jusifiamui dibeimo jai omoi illana jiaie
comini uifiollena, omoi abina detatatomoi.
Moisés micori llogacinona omoi iinoiadedi,
omoi abina detatajadi mare; iadedi naicinona
omoi inofenia, abina detatafiedino isoi jai
itomoi. Jusifiamui dibeimo ifiedomoi. 26 Moisés
micori llogacinona judiuaifiedino iinoiadedi,
naimaci abina detatafienia, Jusifiamuimona naimie
dibeimo ite judiuai isoidimaci; iadedi abina
detatafiedimaci. 27 Moisés micori llogacinuaina
uiflotomoi. Omoi abiaina detatatomoi; iadedi
Moisés micori llogacinona judiuaifiedinodi iinua
jira, Moisés micori llogacinuai omoi iinofiena
jira, Jusifiamuimona omoi baifemo uaidimaci.
28 Omoi jeiciamona Jusifiamui ua cominifiedomoi.
Omoi abiaina detatajamona, Jusifiamui ua
cominifiedomoi; 29 iadedi omoi comeciai marena
illamona, Jusifiamui ua cominidomoi. Abi
detataja jira, Jusiflamui cominifiedomoi; iadedi
omoi comeciai marena illa jira, Jusifiamui

cominidomoi. = Raise naimiena iinotinodi
cominimona iobillacinona feifiuana jitaifiedimaci;

iadedi Jusifiamuimona iobillacinona jitaidimaci.

3

1Bije cartana omoi feifiuanona,iena facallemona,
damierie comecina facaite: “Judiuaidicai; ia
naiemona, ¢niese jiaie comini baifemo faiticai?
Cai abiaina detataticai; 1ia naiemona jaca

buena ofiedicai”. 2 Ie jira omoimo lloiacadicue:

“Judiuvaina cai illana eo mare”. Jusifiamuidi dani

caimo ie rafuena llote. Jiaie cominimo llofiede.

3 Cai cominimona dajerie Jusifiamui rafuena

iinofiedimaci; iadedi Jusifiamuidi ie lloga rafuena

jaca finode. 4 Comini tainona llotimaci; iadedi

Jusifiamuidi uanaicinona jaca llote. David micori

iena jaie llote:

O lloga wuaimona uanaicinona o llouillana
uifioticai.

O finocarafuena jiaie comini uaitaia, o dinenajaca
anafenodio.

Iena uifioticai.

> Dane damierie comecina facaite: “Jusifiamuidi

mareuidimie. Cai baifemo wuaide. _ Cai
maraifiedicinona cai finuamona caina Jusifiamui

jitaia, jiaie cominidi Jusifiamui jaca mareuillana
uifioitimaci. Cai illa muidona Jusifiamuina iese
uifiotimaci. Ie muidona naimiedi cai jeacino
facaina caina duere finofiena, jiaie cominina
naimiena cai uifiotaja jira”. Omoimona iese
dajerie comeciaina facadimaci; iadedi iese ifiede.
Cai jeacino facaina caina duere finofieniadedi,
Jusifiamuidi jiaie cominina jiai duere finonite.

7 Taino cue lloia, iena naimie oni dotaia,
naimiedi mare rafuena finuana cominidi
uifiotimaci. Ie mei naimiemo iobillacinona
fecadimaci. Ie muidona Jusifiamui cue jeacino
facaina cuena duere finofena. 8 Omoimona
dajerie cuena faitimaci: “Bimie raite: ‘Jusifiamui
marecinona finuana raise cai uifiollena,
maraifiedicinona finocana cai jailla’ ”. Iese cue
llofiena jira, Jusifiamui naimacina duere finoia,
cuemona mare.

Jeacinona nana cai finodicai
9 Judiuaidicai; iadedi jeacinona nana comini

finua jira, jiaie nairai baifemo faifiedicai.

Judiuaidicai; iadedi jeacinona finodicai.

Judiuaifiedinodi  jeacinona jiai finodimaci.

10 Jusifiamui facaina lloraini micoriai iena jaie

cuete:

Marebicaidino jaca ifiede. Nana comini
maraifiedimaci.

11 Jaca buna Jusifiamuina raise uifiofiedimaci.
Naimiena raise uifioiacaifiedimaci.

12 Mare rafuedo nana jaifiedimaci.
Maraifiedicinona finooidimaci.

Jaca buna marecinona finofiedimaci.

13Jeare faicabitimaci. Tainona llocabitimaci.

Naimaci faiamona diga jearede rafue
comuicabide.

14 Naimaci fuiai eo borede.

15Icirillamona jiaie cominina raire meinetimaci.

16 Nine naimaci jaia, diga maraifiede rafuena co-
muitatimaci.

17Uri illana uifiofiedimaci.

18 Jusifiamuina jaciruifiedimaci

jaie iese cuete. 19 Jusifiamui facaina lloraini

micoriai lloga uaidi naie lloga uai anamo itinomo

duide. Naie lloga uai naimaci uifiuamona, dani abi

imaci riidolle uai ifiede. Nana comini Jusifiamui

duere finollicino anamo itimaci. Iena uifioticai.
20 Moisés micorilloga uaina iinuamona, Jusifiamui

jitailla isoi, jaca buna marebicaifieite; iadedi naie
lloga uaina cai uifiuamona, jeacinona cai finuana
uifioticai.

Jesucristona cai iinuamona jillobidicai

21 Jusifiamuidi birui caina marebitatajana
jai uifiotade. Moisés micori lloga rafuedo
iena birui uifionedicai; iadedi Moisés micori
iena jaie llote. Jusifiamui facaina lloraini
micoriai iena jiai llotimaci. 22 Jesucristona cai
iinuamona, Jusifiamuidi caina marebicaitate.
Nana Jesucristona iinotinona marebicaitate. Nie
isoide cominina cai ia, caina marebicaitallena,
caina daje isoi feifioite. 23 Nana caidi jeacinona
finodicai. Jusifiamui caina jitailla isoi, marena
ifiedicai. 24 Caina naimie duenaillamona, naimie
jitailla jira, Cristo Jesuna cai iinuamona, caina
marebicaitate. 25 Jesucristo nia bifiena facaise ite
cominimo jeacino facaina Jusifiamuidi ibana ofiede.
Naimaci jeacino facaina Cristo Jesus fiodaillena,
caifacaina naimie fiodaillena, Jusifiamui naimiena
oretate. Naimiena birui cai iinoia, caina duere
finofieite. Jusifiamuina mareuidimiena uifioticai.
26 Naimiena iese oretajamona, Jesuna iinotimiena
Jusifiamuidi marebicaitaja jira, Jusifiamuina
mareuidimiena uifioticai.

27 Cai jeacinomona marena cai illena, buena
finofiedicai. Ie jira cai finuamona abi iedofiedicai.
Buena finofiedicai; iadedi Jesucristona cai
iinuamona, jillobidicai. Ie jira cai finoca rafueri
abina iedofiedicai. 28 Moisés micori lloga uaina cai
iinuamona, marebicaifiedicai; iadedi Jesucristona
cai iinuamona marebicaidicai.

29Jusifiamuidi dani judiuai imaci Moofiede; iadedi
naimiedi nana comini imaci Moo. 30 Cai Moodi
jaca damiena jira, naimiena naimaci iinua jira,
judivaina marebicaitate. Naimiena naimaci iinua
jira, judiuaifiedinona jiai marebicaitate. 31 Cai

iinuamona cai marebicailla jira, Jusifiamui facaina
lloraini micoriai jaie lloga uaina caitafiedicai;
iadediiena ua iinocana jaidicai.

4

Abraham micorimona fueoticai

1 Abraham micori rafuena ja faiacadicue.

Naimie marebicaillafuena omoimo lloiacadicue.
2 Je finoca rafuemona naimie micori
marebicaidena, naimie micori abina iedote;
iadedi ie finoca rafuemona naimie micori
marebicaifiede. Ie jira Jusifiamuimona naimie

micori abina iedoiacaifiede. 3 Iena Moisés micori
jaie cuega: “Jusifiamuina Abraham micori iinua

jira, Jusifiamuidi naimie micorina jeacinona

jaca finofiedimiena isoitate. Naimie micorina

marebicaitate” cuega. 4 Maijillena buna damie

ocuiadedi, ibajana jamai fecafieite; iadedi maijia

facaina fecaite. > Ero, ie maijiamona jaca bu

jeacinona jaca finofiedimiena isoiacaifiede.

Jusifiamuina naimaci i#nua jira, Jusifiamuidi

maraifiedinona marebicaitate. 6 Bie rafuena

David micori jiai jaie cuega:

Ie maijiamona bu marebicaifiena jira, Jusifiamui
marebicaitagamiedi iocire iite.

7 Naimaci maraifiedicinona Jusifiamui
dotajamona, iocire iitimaci.

Jusifiamui naimaci jeacinona dane abido ietafieite.

8 Naie jeacinomo Jusifiamuidi comecina dane fa-
caneite.

Naimiedi jai feitaite.

Ie jira iocire iitimaci.

9 Dani abina detatatino iocire illena llofiede; ia
abina detatafiedinomo iena jiai llote. Jusifiamuina
Abraham micori iinua jira, Jusifiamui naimiena
marebicaitate. 10 Naimie micori abina nia
detatafenia, naimie micori marebicaide. 11 Naimie
micori marebicailla mei, Jusifiamui dinena
Abraham micorimo abi detatajanallote. Abraham
micori ie abina detatajamona, Jusifiamuina naimie
micori #inuana uifioticai. Ie abina detatajamona,
judio imiena jai jaide; iadedi Jusifiamuina
iinuamona, naimie micori marebicaide. Ie jira
Abraham micoridi nana Jusifiamuina inotino
moo. Nana comini abiaina detatafiedimaci;
iadedi naimaci iinua jira, Jusifiamui naimacina
marebicaitate. 12 Cai comini abiaina detatatimaci;

iadedi cai moo Abraham micori isoi naimaci iinua
jira, Abraham micori isoi marebicaidimaci. Ie jira

Abraham micori nana naimaci moo.

Abraham micori iinuamona, Jusifiamui lloga
uaidi suide

13 Abraham micorimo Jusifiamuidi: “Nana
enirue omo liticue” llote. “O uruiaimo iena
jiai liticue” llote.  Moisés micori llogacinona
Abraham micori iinua jira, iese Jusifiamui llofiede;
iadedi Jusifiamui lloga uaina Abraham micori
iinua jira, iese Jusifiamui llote. Abraham micori
finua jira, Jusifiamuidi naimiena marebicaitate.
14 Moisés micori lloga uaina iinotinomo: “Nana
eniruena omoimo iiticue” Jusifiamuidi llotena,
Jusifiamuina iinotino tainona iinotimaci. Jusifiamui
lloga uai jiai jai saide; iadedi iese ifiede. Dani
naimiena inotinomo: “Nana eniruena omoimo
iiticue” llote. 15 Moisés micori lloga uaina naimaci
raise iinofienia, Moisés micori lloga uaido jaidino

Jusifiamui riicaillifue anamo itimaci; iadedi Moisés
micori lloga uai ifiedena, Jusifiamuimona buna
duere sefuifieite.

16 “Eniruena omoimo liticue” naimiena
iinotinomo Jusifiamuidi llote. = Duenaillamona

llote. Nana Abraham uruiai micoriaimo iena
llote. Dani Moisés micori lloga uaido jaidinomo

llofiede; iadedi Abraham isoi iinotinomo jiai llote.
Abraham micori isoi cai jailla jira, naimiedi cai
moo. 17 Jusifiamui iena jaie llote: “Ona diga nairai
imaci moona jai itataiticue” llote. Jusifiamui
fiodaitinona jilloitarede. @ Nia ifiede rana ie
uaido jiai comuitate. Ie jira Jusifiamui Abraham
micorimo llua isoi, suide. Jai fiodaitino illa isoi
Abraham micori abi illa jira, Jusifiamui naimie
ﬁbitna mairitate. Ie ai oinifiomo urue comuillena
ote.

18 Jusifiamui Abraham micorimo jiai llote: “Ail-
luena uruiai omo iite. Diga nairai omona je-
buite” llote. Abraham micoridi naie iinorainiga
rafuena iinote. 19 Jaca iinote; iadedi cien afios
naimie micorimo illamona, naimie jai eeiroma.
Naimie micori aidi, Sara micoridi, oinifiona jira,
naifiaifio uruedi comuifiede. 20 Abraham micoridi
Jusifiamui lluana iinote. %inocana jaillano, io-
billacinona Jusifiamuimo fecade. 21 Abraham
micoridi Jusifiamui lloga uaina finuana eo iinote.
22Te jira Jusifiamui naimiena marebicaitate.

23 Naie rafue jaie cuega; iadedi dama Abra-
ham micorimo duifiede; 2425 jadedi caimo jiai
duide. Jusifiamuina iinotinona marebicaitate. Cai
Nama Jesus fiodaillamona, Jusifiamuidi naimiena

jillotate. Cai jeacino facaina fiodaite. Caina mare-
bicaitallena, naimiena jai jillotate.

)

Jai cai marebicaidicai

1 Jusifiamuina cai iinuamona cai marebicailla
jira, Jusifiamui diga uri iticai. Cai Nama Jesucristo
finoca rafue muidona, Jusifiamui diga uri
iticai. 2 Jesucristo muidona Jusifiamui caina
duenaillamona, caina marebicaitate. = Naimie
ebirena isoi cai illemo caimare ocuiridicai;
3 iadedi duere cai sefuiadedi, jiai iobidicai.
Duere sefuillamona, cai comeciai ocuifiocana cai
jaillana uifioticai. 4 Cai comeciai ocuifiuamona
facacifidicai. Facacifillamona, Jusifiamuimo
ocuiridicai. 5 Jusifiamui caina isiruilla jira, tainomo
ocuirifieiticai. Ie Jorefiona caimo fecade. Ie Jorefio
cai comeciaimo illa jira, ie Jorefiodo Jusifiamuidi
caina naimie caina isiruillana uifiotade.

6 Cai jeacinomona dani jillonidicaimo, Cristo
cairi fiodaite. Marainedicai; iadedi naie facaisec-

oni cairi fiodaite, 7 Maraifiedimie facaina caimona
jaca buna fiodaiacaifiede. Caimona nibai damie

maremie facaina fiodaite; iadedi nana cominiiese
fiodaiacaifiedimaci. Maraifiedimie facaina jaca
buna fiodaiacaifiede; ® iadedi nia maraifiedicaimo,
Jusifiamui caina isiruillamona, Cristo cairi fiodaite.
9 Cristo cairi fiodaillamona, jai marebicaidicai. Ie
muidona Jusifiamui caina duere finuacinomona
Cristodi caina jillotaite. 10 Cai dinena Jusifiamuina
cai enoilla facaiseconi naimie Jito cairi fiodailla
muidona, ie Jito jillua muidona, Jusifiamui caina
jai nabaide. Naimie caina nabailla jira, cai ico

jilloillena raise uifioticai. 11 Cai Nama Jesucristo
muidona, Jusifiamuiri iobidicai. Cristo muidona
Jusifiamui diga uri iticai.

Adan micori finoca rafue

12 Bie rafue jai suide. Adan micori jeacinona
finuamona, nana caimo jeacinodi jai comuide.
Jeacino caimo illa muidona, cai jeacino ite diga
nana fiodaicana jaidicai. 13 Moisés micori llo-
gacino nia ifienia, jeacinona finodimaci; iadedi
Moisés micori llogacino nia ifienia, Jusifiamuidi
jeacino facaina ibana ofiede. 14 Moisés micori
llogacino nia ifienia, Addn micori facaisemona
Moisés micori facaisemo naimaci jeacino ite diga
nana comini fiodaicana jaidimaci. Adan micori
isoi jeacinona finofiedimaci; iadedi fiodaicana
jaidimaci. Adan micoridi Cristo isoifiede. Adan
micori finoca rafuemona jeacino comuide. Cristo
finoca rafuemona Jusifiamui cai jeacinona oni
dotade.

15 Adén micori finoca rafuedi Jusifiamui finoca

rafue isoifiede. =~ Adan finoca rafuemona cai
jeacino ite diga nana cai fiodaicana jaidicai;

iadedi Jusifiamui finoca rafue Adan micori
finoca rafue baifemo faite. Jusifiamui jitailla
jira, caina naimie duenaillamona, cai dine
Jesucristona orede, nana cai jilloillena. 16 Dama
Adan micori jeacinona finuamona, Jusifiamuidi
nana caina duere finollicino anamo itatate;
iadedi Jesucristo fiodaillamona, Jusifiamui jitailla
jira, caina marebicaitate. Ailluena jeacinona
finodicai; iadedi marebicaidicai. 17 Dama Adan
micori jeacinona finuamona, cai jeacino ite

diga nana cai fiodaicana jaidicai. Jusifiamui
caina eo duenaillamona, Jusifiamui caina
marebicaillamona, dama Jesucristo muidona,
Jusifiamui diga jaca iiticai.

18 Dama Adan micori muidona, nana
comini duere finollicino anamo itimaci; iadedi
dama Jesucristo finoca mare rafuemona
Jusifiamui diga naimaci jaca illena, nana comini
marebicairedimaci. 19 Addn micori Jusifiamuina
iinofienamona, nana comini jeacinona finodimaci.
Jesucristo Jusifiamuina iinuamona, ailluena comini
marebicaitimaci.

20 Jusifiamui Moisés micorimo rafuena llote.
Iena comini iinofienamona, diga jeacinona naimaci
finuana uifiotimaci. Jeacinona finocana jaidimaci;
iadedi Jusifiamuidi naimacina eo duenaite.
21Jeacino anamo jaie nana cai illa jira, cai jeacino
ite diga fiodaicana jaidicai; iadedi Jusifiamui
duenaillacino anamo birui iticai. Ie jira cai
marebicaillamona, cai Nama Jesucristo muidona,
Jusifiamui diga jaca iiticai.

6

Jesucristomo cai duillamona, jeacino anamo jai
iNedicai

1Jeacino anamo jai ifiedicai; iadedi omoimona
damierie comecina facaite: “Naga icaifio jeacino
cai finoia, caina Jusifiamui duenaillamona, cai
jeacinona oni dotade. Naimie caina duenaica-
billana raise cai uifiollena, jeacino eo finocana
jaiticai. Iemona cai jeacinona oni dotajamona,

nalmie caina duenaillana eo raise uifioiticai”.
2 Jese comecina facafieno. Jeacino anamo jai

cai ifiena jira, jeacinona finocana cai jaifiena.
3 Biena uifiotomoi. Cristo Jesus dibeimo cai illa-
mona, nana caidi bautizagacai. Cristo fiodailla
jira, cai comeciaimo ite jearedicino anamo jai
ifiedicai. 4 Cristo fiodailla jira, raiafomo naimiena
jonetimaci. Cristo fiodaillamona ie Moo uaido
jillode. Naimie dibeimo cai illamona, cai jeacino
anamona jillodicai. Cai comeciaimo jiaie rafue
birui illa jira, jiaie rafuedo jai jaidicai.

> Cristo fiodaite; iadedi naiemona jillode.
Naimie dibeimo cai illanona, cai comeciaimo ite
jearedicino anamona cai jillua jira, Cristo ie mare
rafue anamo birui iticai. ¢ Cristo fiodailla jira, cai
comeciaimo ite jearedicino anamo jai ifiedicai.
Caimo jai jainaiaifiena jira, jeacino finocana
cai jaiflena. 7 Jeacino anamo jai cai ifiena jira,
jeacinona finocana cai jaifiena. 8 Cristo fiodaite;
iadedijillode. Naimie fiodailla jira, caijearedicino
anamo jai ifiedicai. Naimie jillua jira, jiaie rafuedo
birui jaidicai. 9 Fiodaillamona Cristo jillua jira,
naimiedi dane fiodaifieite. Naimie fiodaitemo,
cai jeacino facaina naimiedi jai fiodaite. Jai
dane fiodaifieite. 10 Jeacino facaina jeacinona
oni dotallena, naimie dacaino fiodaite; iadedi ie
Moona jaca iobitajanona, naimie ie Moo dibeimo
jaca iite. 11Ie jira jeacino anamo ifienanomo omoi
comeciaina faca. Cristo Jesus dibeimo jai omoi
illanona, Jusifiamui jitailla rafuena finollemo
omoi comeciaina faca.

12 Jeacinona finocana jaifieno. Omoi comeciai
jeacinona finoacania, iena iinofieno. 13 Jeacinona
omoi finofiellena, omoi comeciaina ocuifio. Mare
naimie jitaillacinona omoi finollena, Jusifiamuina



ROMANOS 6:14 Xix ROMANOS 6:18

iino. Jeacino anamo jaie omoi illa jira, naimiemo
omoi nia duifiena jira, Jusifiamuimona fiodaitino
isoidomoi; iadedi jeacino anamo birui omoi ifiena
jira, naimiemo omoi jai duilla jira, Jusifiamuimona
fiodaillamona jai jillodino isoidomoi. Jaie
naimiemo duifiedomoi; ia birui naimiemo jai
duidomoi. 14 Moisés llogacinuai anamo omoi
jai ifiena jira, jeacino anamo jai ifiedomoi.
Jeacinona finocana omoi jaifiellena, Moisés micori
llogacinodo jaifiedomoi; iadedi jeacino omoi
finofiellena, omoina Jusifiamui duenaillamona,
naimie omoina birui canocabide.

Patron anamo itinomona cai fueolle

15 Moisés micori llogacino anamo jai ifiedicai;
iadedi omoimona damierie comecina facade:
“Moisés micori llogacino anamo cai ifienamona,
jeacino cai finoia, Jusifiamui caina duere finofieite”.
Iese comecina facafieno. Jeacinona finocana cai
jaifiena. 16 Biena uifioticai. Patrén anamo bu ia, ie
patron comeci jitailla rana finode. Ie ocuica rana
iinote. Ie isoide. Jeacino anamo omoi ia, jeacinona
finocana jaidomoi. Jeacino omoi finuamona
omoi jeacino ite diga fiodaicana jaidomoi. Ie
jira Jusifiamui illanomo ico ifieitomoi. Jusifiamui
anamo omoi ia, Jusifiamui jitailla rafuena
finocana jaidomoi. Naimie illanomo ico iitomoi.
17 Jeacino anamo jaie itomoi. Iemei omoimo
jiaie comini Jesucristo rafuena jai llotimaci.
Iena cacajanona, iena raise inotomoi. Ie jira
Jusifiamuimo iobillacinona fecadicue. 18 Jeacino
anamona jai jillobillamona, marecinona finocana
jaijaidomoi.

19 Cue lluana omoi raise cacaillena, bie isoide
rafuena lloticue. Omoi comeciai railla jira,
jeacinona navui finodomoi. Maraifiedicinona
finocana navui jaidomoi. Cristo dibeimo omoi jai
illa muidona, marecinona omoi finocana birui
maiomoi jai. lese omoijaillamona, omoi comeciai
Jusifiamui jitailla isoi marena iitomoi.

20 Jeacino anamo navui omoi ia, Jusifiamui
jitailla isoi, marecinona finofiedomoi. 21 Jeacinona

navui omoi finuamona mare rafuena ofiedomoi.
Ie jira iena birui meiruitomoi. Jeacinona

finocabidino fiodaillamona, Jusifiamui illanomo
ico ifieitimaci. 22Jeacino anamona jai jillobidomoi.
Jusifiamui anamo omoi jai illa jira, naimie ocuica
rafuena finodomoi. Iena omoi finuamona,
Jusiflamui jitailla isoi, marecinona finocana
jaitomoi. Ja muidomo naimie diga iitomoi.
23 Jeacinona finocana omoi jaia, omoi jeacino ite
diga fiodaitomoi. Jusifiamui illanomo ico ifieitomoi;
iadedi cai Nama Jesucristona omoi iinuamona,
Jusifiamuidi omoina jaca itataite. Naimie illanomo
ico iitomoi.

7

nirede rifiomona cai fueolle

1 Cue amatiai, Moisés micori llogacinuaina
uifiotomoi; iadedi iena nia raise cacaifiedomoi. Ie
fiodailla mei, jaca buna Moisés micori llogacinuai
anamo ifiede. Ie fiodailla mei, jai ifiena jira,

nainomo duifiede. 2 Ie isoide. Nana naimie
ille dinori, inirede rifio ie inimo duide. Iese
Moisés micori jaie llote. Ie ini fiodailla mei, ie
inimo jai duifiede. Naimie anamo naifiaifio jai

ifiena jira, jiaimiena naifaifio oia, ie inina illena,
Jusifiamuimona mare. 3 Ie ini nia fiodaifienia,
jiaimie diga naifiaifio ia, ie ini abimo jeacinona jai
finode, Moisés micori lloga uai naifiaifio iinofiena
jira. Ie ini fiodailla mei, naimie anamo naifiaifio
jai ifiena jira, jiaimiena ie inino naifiaifio oia,
jeacinona jai finofiede.

4 Je isoide. Cristo fiodailla jira, Moisés micori
llogacinuai anamo jaiifiedicai. Iemo jai duifiedicai.
Ie jira Cristomo jai duidicai. Jusifiamui jitailla
rafuena finocana caijaillena, fiodaillamona Cristo
jai jillode. > Jusifiamuina nia cai iinofienia, cai
jitaille rafuena finocana jaidicai. Moisés micori
llogacinona uifioticai; ia cai maraifiede jitailla ra-
fuena finocana jaidicai. Cai jeacino ite diga fio-
daicana jaidicai; 6 ia Moisés micori llogacino jai
saide. Caimo jai duifiede. Navui ie anamo iticai;
iadedi birui ie anamo jai ifiedicai. Jusifiamuina cai
sedajamona, Jusifiamui Jorefio rafuedo jai jaidicai.
Moisés micori cuegafuiaido jai jaifiedicai.

Cue comecimo ite maraifiedicino

7 “Moisés micori llogacino maraifiede”
llofieiticai; iadedi naie llogacino ifiedena, jeacinona
uifiofiedicue. Jiaimiemo ite rana cue niciduana
maraifienana jaie uifiofiedicue. Moisés micori jaie
llote: “Jiaimiemo ite rana nicidofieno” llote. Ie jira

naiemona niciduanana maraifienana uifioticue.
8 Naie llogacino muidona cue comeci jeacinona

finoacade. Ie muidona rana nicidoticue. Naie
llogacino ifiedena, jeacino finuana uifioiacaifiedicai.

Naie llogacino ifiedena, jeacino anamo ifiedicai.
9 Moisés micori llogacinona nia cue uifiofienia,
caimare uri iticue.  Naiena cue uifiuamona,

jeacino cue finuana uifioticue. ¥co Jusifiamui diga

cue ifienana uifigticue. 10 Nano cue comecina
facadicue: “Naiedo cue jaillamona, Jusifiamui diga

ico jaca iiticue”. Iese cue comecina facadicue;
iadedi naie llogacinona cue uifiuamona, Jusifiamui
dibeimo cuena jaca itatafiede. 11 Naie llogacino
muidona cue comeci jeacinona finoacana jira,
cue jitailla rafuena ofiedicue. Ico Jusifiamui
diga jaca cue illena ofiedicue; iadedi duere cue

sefuillicinona oticue. Naimie dibeimo Moisés
micori llogacino cuena itatafiede; ia naimie

dibeimona cuena itatate.

12 Tese ite; iadedi Moisés micori llogacinodi
mare. Jusiflamuimona ite. 13 Naie llogacino
mare. Naie rafue muidona fiodaifieiticue; ia
jeacino muidona fiodaiticue. Jeacinona cue finua
jira, Jusifiamui illanomo ico jaca ifieiticue. Naie
mare llogacinomona jeacino cue finuana eo
maraifenana uifioticue.

14 Jusifiamui Jorefio Moisés micorina naie
llogacinona cuetatate. Ie jira naicino mare;
iadedi cue jitailla rafuena cue finua jira, cuemo
jeacino illa jira, jeacino finoraimana iticue. 15 Cue
finua rafuena raise uifiofiedicue, cue mare jitailla
rafuena cue finofiena jira. Cue gaifiena maraifiede

rafuena _ finocabidicue. 16 Cue maraifiede
finoacaifiega rafuena cue finoiade, Moisés micori

llogacino marenana uifioticue. 17 Cue comeci
iena dama finofiede; iadedi cue comecimo ite
jeacino cuena finotate. 18 Cue comecimo marecino
ifiede. Mare rafuena finoacadicue; iadedi iena
finonidicue. 19 Cue mare finoacaga rafuena
finofiedicue; iadedi cue maraifiede finoacaifiega



ROMANOS 7:20 xxiii ROMANOS 8:3

rafuena finodicue. 20 Cue finoacaifiega rafue cue
finoiade, cue comeci iena dama finofiede; iadedi
cue comecimo ite jeacino cuena iena finotate.

21 Biese cuemo suicabide. Mare rafuena cue
finoacaniadedi, jeacinona finocabidicue. 22 Cue

comeci Jusifiamui lloga uaina gaide; 23 iadedi cue

comecimo maraifiede rafuena illana uifioticue.
Cue comecina namataacade. Cuena jeacinona

finotaiacade.

24-25 Eo dueredicue. Jusifiamui lloga uaina cue
comecimona finoacadicue; iadedi cue comecimo
ite maraifiede rafue cuena jeacinona finotaiacade.
Jeacino finocana cue jaia, duere sefuiticue.
Jusifiamui illanomo ico jaca ifieiticue. Naiemona
jaca buna cuena jillobitafiede. Dama Jusifiamui
cuena jillotaite, cai Nama Jesucristo muidona. Ie
jira Jusifiamuimo cue iobicabillasa.

8

Jusifiamui Jorefio cai comeciaina namatacana cai
jailla

1 Cristo Jesumo duidinodicai. Ie jira Jusifiamuidi
caina duere finofieite. 2 Jeacino anamo jai cai
ifiena jira, caina duere finofieite. Jeacinona cai
finuamona, Jusifiamui illanomo ico jaca ifieiticai.
Duere sefuiticai; iadedi naiemona Jusifiamui
Jorefio caina jai jillotate.  Jesucirstomo cai
duillanona, caina jaca itataite. 3 Moisés micori
llogacinona cai raise iinofiena jira, jeacinomona
danijillonidicai. Ie jira Jusifiamuidi ie Jitona orede,
ilmana naimie jaillena. Cai isoi naimie jaide;
iadedi naimiedi jeacinona finofiede. Jeacinona
finorainidicai. Cai jeacino facaina fiodaillena,

naimiena orede. Naimie uaidi cai jeacinona
anafefitate. Ie jira jeacino anamona jai caina
jillotate. 4Iese finode, cai marena illena, Moisés
micori llogacino llua isoi. Ie jira cai comecimo ite
maraifiede jitailla rafuedo jai jaifiedicai; iadedi
Jusifiamui Jorefio jitailla rafuedo jai jaidicai.

> Cai comecimo ite maraifiede jitaillacinodo cai
jaiadedi, naiemo cai comeciaina facadicai. Iena
finodicai; iadedi Jusifiamui Jorefio jitailla rafuedo
cai jaiadedi, iemo cai comeciaina facadicai.
Naimie jitailla rafuena finodicai. 6 Maraifiede
jitaillicinomo comeciaina facacabidino Jusifiamui
diga ico jaca ifieitimaci; iadedi Jusifiamui Jorefio
jitailla rafuedo jaidino Jusifiamui diga jaca
iitimaci. Jiai jaca uri iitimaci. 7 Jiaino Jusifiamuina
enoidimaci. Jusifiamui lloga uaina jitaifiedimaci.
Iena iinonidimaci. 8 Iese itino Jusifiamuina
iobitanidimaci.

9 Tese ifiedomoi; iadedi Jusifiamui Jorefiomo jai
duidomoi. Naimie omoimo ite. Bumo Jusifiamui
Jorefio ifienia, Cristomo nia duifiede. 10 Jeacinona
omoi finua jira, fiodaitomoi; iadedi Cristo omoimo
illa jira, omoi jorefiuai Jusifiamui illanomo
jaca litimaci, Jusifiamui omoina marebicaitaja
jira. 11 Cristo Jesus fiodaillamona, Jusifiamuidi
naimiena jillotate. Omoimo ie Jorefio illa jira,
omoi fiodaiade, Jusifiamuidi ie Jorefio uaido omoi
abiaina jiai jillotaite.

12 Cue amatiai, iese caimo suite. Ie jira cai
comeciaimo ite maraifiedicinodo cai jaifielli.
13 Naicinodo cai jaia, Jusifiamui illanomo ico
jaca ifeiticai; ladedi Jusifiamui Jorefiodi caina

canuamona, naicino anamona cai jilluanona,
Jusifiamui illanomo ico jaca iiticai.

14 Nana Jusifiamui Jorefio namatadinodi
Jusifiamui  uruiai. 15 Jusifiamui Jorefiona
feifiofledomoi, naimiena omoi jaciruillena;
iadedi Jusifiamui uruiaina omoi jaillena,

naimiena feiflotomoi. Duere sefuillacinona navui
jaciruitomoi; iadedi birui: “Cai Moo” raillanona,

Jusifiamuina uaidotomoi. Ie jira naimiena jai
jaciruifiedomoi. 16 Cai comeciaina Jusifiamui
Jorefio uifiotajamona, cai comeciaimona Jusifiamui
uruiaidicaina jaiuifioticai. 17 Naimie uruiaidicaina
jira, ie uruiaimo fecaacalle ra caimo jai duide,
Cristomo jai duilla isoi. Naimie dibeimo cai
illanona, Cristo isoi cai duere sefuilla jira, naimie
isoi ie Moo illanomo ico liticai.

18 Biena uifioticue. Bene birui duere sefuidicai;
iadedi iemo cai comeciaina cai facafiena, mon-
amo ico eo marena jaca cai illena jira. 19 Iese
cai illemo nana Jusifiamui finoca radi iocire birui
ocuiridimaci. 20 Nana eniruemo ite Jusifiamui
finoca radi mare; iadedi Adan micorijeacino finua
jira, Jusifiamui llua jira, naimaci faidobidimaci.
Iese suide; iadediico dane marena naimaciillemo
ocuiridimaci, 21 naimaci rifaillamona ico naimaci
jillua jira. Ie mei Jusifiamui uruiaidicaina isoi
marena iitimaci. Dane fiodaifieitimaci. 22 Biena
uifioticai. Nana Jusifiamui finoca radi danomo eo
duere sefuicana nia jaidimaci. Marena illemo nia

ocuiridimaci. 23 Dani naimaci duere sefuicana
jaidimaci; iadedi jiai duere sefuidicai. Jusifiamuidi

ie Jorefio caimo fecaja jira, ico cai marena il-
lena uifioticai. Monamo Jusifiamui uruiaina ico

cai illemo ocuiridicai. Cai fiodaia, fiodaillamona
cai abiaina jillotaite. Jiaifo eruaite cai abiaimo
meidollemo ocuiridicai. Ie mei cai abiai dane
fiodaifieitimaci. 24 Naiemo cai ocuirillamona, cai
jeacinomona navui jillobidicai. Bumo ie ]1ta111e
ra ia, iemo naimie ocuirifiede. Ie feifiofiega ramo
ocuiride. Ie isoidemo ocuiridicai. 25 Caimo suifiede
rafuemo caiocuirilla jira, iemo fecuise ocuiridicai.

26 Birui duere cai sefuia, ico marena cai illemo
ocuiridicai.  Jusifiamui Jorefio caina jiai can-
ode. Jusifiamuimo cai jiiia naimiemo cai jicanua
rafuena cai raise uifiofienia, ie Jorefio cai fa-
caina faite. Naimiedi cai jino botanide uaina
Jusifiamuimo llote. 27 Jusifiamui cai comeciaina
uifiote. Naimie jitaillacinonaie Jorefiojiia jira,iena
uifiote. Jusifiamui cominidicai. Ie Jorefio caifacaina
Naiana cacade.

Jusifiamui caina isiruite

28 Jusifiamuina isiruitinodicai. Naimie jitailla
jira, naimie caina fetode. Jusifiamuidi caimo suide
rafuena marena suicana jaitate. Iena uifioticai.
29 Caina isiruillanona, caina fetode. Nano dofo-
conimona caina naimie Jito isoi cai illena itatate.
Naimie Jitodi cai ama doforamiena. 30 Caina iese
jaieitatajamona, birui caina uaidote. Caina uaidu-
anona, caina jeacinona jaca finofiedino jaiisoitate.
Caina jeacinona jaca finofiedino jai isoitajamona,
naimie illanomo ico cai ia, ebire iiticai.

311ese caina itataja jira, Jusifiamuidi cai facaina
illa jira, bu caifacaina ifiellena, damamai iesedicai.
32 Jusifiamuidi ie Jitona duere sefuillamona jil-
lotafiede; iadedi namie jitailla jira, cai facaina
ie Jitona orede, cairi fiodaillena. Ie muidona

naimie dibeimo marena cai ille rafuena caimo
jiai iite. 33 Jeacinona navui finodicai; iadedi
Jusifiamuidi caina jeacinona jaca finofiedino jai
isoitaja jira, Jusifiamui fetocanodicaina jira, jaca
buna cai jeacino facaina naimiemo llogidofieite.
34]ejira caijeacino facaina jaca buna caina duere
finotafieite. Cristo Jesus jaie fiodaite; iadedi fio-
daillamona naimie jillode. Jusifiamui beicimo

naimiedi birui ite. ~Cai facaina naimie faite.
35> Cristo caina isiruite. Jaca buna Cristo caina

isiruillacinona baironide. Jiaie comini duere
caina finoia, caina jeare finoia, aime cai guia,
cai iniroinia, jacirede rafue caimo ia, jiaie comini
caina meineia, Cristo caina nia isiruite. 36 Iena
Jusifiamui facaina lloraima micori jaie cuega:

Jusifiamui muidona caina jaca meinetimaci, mer-
cadomo toica llaudaiai fallena illa isoi
cuega. 37 Cristo caina isiruilla jira, caina naimie
canuamona, naga bie isoide rafue caimo suia,
cai comeciai ocuifiocana cai jailla. 38 Jusifiamui
caina isiruite. = Naimiemona jaca budi caina
baironide. Cai fiodaia, cai nia ia, Jusifiamui
caina nia isiruite. Jusifiamui jaienisaidi, Taifedi,
Janabadi Jusifiamui isiruillacinomona caina
baironidimaci. Birui diga isoide rafue caimo
suide; iadedi Jusifiamui caina nia isiruite. #co
diga isoide rafue caimo suia, Jusifiamui caina
nia jaca isiruite. Jaca buna ie uaido Jusifiamui
isiruillacinomona caina baironide. 39 Monamo ite
radi Jusifiamui isiruillacinomona caina baironide.
Eniruemo ite radi Jusifiamui isiruillacinomona
caina baironide. Nana Jusifiamui finoca radi
Jusifiamui isiruillacinomona caina baironide. Cai

Nama Cristo Jesumo cai duilla jira, Jusifiamui caina
isiruillana uifioticai.

9

Jusifiamuidi judiuai railla cominina fetode

1-2 Jiaie rafuena nia lloiticue. Cue comecidi
eo sunaite. Cristomo cue duilla jira, tainona
llofiedicue. Jusifiamui Jorefio cue comecina
uifiotajamona, iena uifioticue. Cue cominiri
sunaiticue. 3 Cue comini Cristo rafuena
iinoiacaifedimaci. Ie muidona Jusifiamui
riicaillifue _anamo birui itimaci. Naiemona
naimaci jilloillena, naimaci duere sefuillicino
ifomo cue iticuedena, cuemona mare. Naimacidi
cue amatiai. 4 Israel railla cominidimaci.
Jiaicidi judiuai railla cominidimaci. Jusifiamuidi
naimacina fetode, ie uruiaina. Jusifiamui sifio
finoca rafuena ciodimaci. Iena naimaci iinollena,
Moisés micorimo Jusifiamuidi rafuena jiai llote.
Naimiena sedallena jiai llote.  Naimaci dine
naimaci jilloitaraimana oretallena jiai llote.
> Naimaci jaiagaidi Abraham micori, Isaac micori,
Jacob micori. Naimacimona comuide nairaimona
Cristodi comuide. Naimiedi Jusifiamui. Nana rana
naimie anamo ite. Naimieri jaca cai iobicabillasa.
Iena jitaidicue.

6 Cai cominimo Jusifiamuidi ie uaina llote; iadedi
nana cai comini iena iinofiena jira: “Jusifiamui
ie lloga uaina finofiede” raifieiticai. Jusifiamuina
naimaci raise iinofiena muidona, nana Israel
micorimona comuide cominidi Jusifiamuimo

duifedimaci. 7 Nana Abraham micorimona
comuidinodi naimiemo duifiedimaci. Jusifiamui

iena jaie llote: “Dama Isaacmona comuidinodi ua

Abraham uruiai”. 8 Naie lluamona nana Abraham
micorimona _comuidinona ie uruiaifienana
uifioticai. Jusifiamui lloga uaina iinotinodi naimie

ua uruiai. ? Jusiflamuidi Abraham micorimo jaie
llote: “Jiaie afio bie facaiseconi o dine abido
biiticue. Naie facaiseconio ai Saradijitonajocoite”
llote. Ie mei iese suide.

10 Te mei Isaac micoridi Rebeca micorina
ote, naimie aina. Ie mei naifiaifio micoridi
gorasana laimaiai micorina jocode. Nano
doforamiedi Esau micori. Jiaimiedi Jacob micori.
11-13 Naifiaifio micori nia jocofienia, Jusifiamuidi
naifiaifio micorimo llote: “Nano doforamie ie ama
anamo jaca iite” llote. Jusifiamui facaina lloraima
micori Jusifiamui lluana jiai cuete: “Jusiflamui
llote: ‘Jacobna eo isiruiticue; iadedi Esauna
janore isiruiticue’ llote”. Naie iaimaiai micori
nia jeicifienia, laimaiai micori marecinona nia
finofienia, iaimaiai micori maraifiedicinona nia
finofienia, Jusifiamuidi iaimaiai micorina iese llote.
Ie finoca rafuemona Jacob micorina fetofiede;
iadedi Jusifiamui jitailla jira, Jacob micorina
fetode.

14 “Jusifiamuidi dama Jacob  micorina
fetuana maraifiede” raifieiticai. Jusifiamuidi
maraifiedicinona jaca finofiede. 15 Jusifiamui bie
isoide rafuena Moisés micorimo llote: “Cue dinena
cue jitaillanona duenaiticue; ia cue dinena cue
jitaifienanona duenaifieiticue” llote. 16 Comini
naimiena jitaillamona, Jusifiamui naimacina
duenaifiede. Naimaci rafue finuamona,
naimacina duenaifiede; iadedi naimie jitailla
jira, naimacina duenaite. 17 Jusifiamuidi bie

isoide rafuena Faradn micorimo llote. Moisés
micori illa facaise Egipto railla enirue illaimadi

Faraon micori. Naimiemo llote: “Ona illaimana jai
itataticue. O uicomo sifno rafuena finodicue, cue
uai sifionana jiaie comini uifiollena, nana cominido
cue mameci sorillena”.

18 Jusifiamui iese ite. Naimie dinena ie ji-
taillanona duenaite. Naimie jitailla jira, jiaie
cominina naimiena iinotafnede.

19 Nibai comeciaina facadomoi: “Cominina iese
Jusifiamui itataia, ¢bue fellena naimacina duere

finoacade?” 20-21 Jese comeciaina facafieno. {Niese
nainona naimiemo ducaiitomoi? Ero, jifioramona
nogona finodifiaifiodi ie jitailla dierise nogona
finode. Dajerie ebirede nogona finode. Dajerie
jamai nogona finode. 22]e isoide. Nana comini da-
jena eruaifiedicai. Ie jitailla isoi, jiaiforie Jusifiamui
caina comuitate. Jusifiamui ie jitailla rafuena
finode. Jeacinona comini finua jira, Jusifiamuidi
naimacina duere finoacade. Naimacina ie uai
Sifionana jiai uifiotaacade; iadedi naimacina nia
duere finofiede. 23 Cominina Jusifiamuidi jiai
duenailla jira, naimacina ie sifio uai ebirenana

uifiotaacade. Naimie illanomo nanomona naimaci
marena iitimaci. Iese naimie naimacina itatate.
24 ]usmamul caina iese itatate. Da ]udluama iese

itatafiede;ie iadedi judiuvaifiedinona jiaiiese itatate.

25 Jusifiamui iena jaie lluana Oseas micori jaie
cuete:

Cue cominifiedinodi cue cominina jaitimaci.
Isiruifieganona isiruiticue.

26 Dane jiai cuete:

Navui cue cominifiedomoi; iadedi jiaie comini
omoina ico lloitimaci: “Naimacidi jaca

cajede cai Jusiflamui ie uruiaidimaci”
lloitimaci
cuete. 27 Isaias micori railla lloraima jaie cuete:
“Monaillai fuemo conillie eo ite. Ie isoi Israel
micori uruiai eo jebuitimaci; iadedi Jusifiamuidi
nana naimacina jillobitafieite. Dajeriena jillota-
janona, 28 jiainomo ie lloga uaina raire finoite.

Naimacina duere finoite” cuete. 29Isaias micori jiai
cuete: _
Jusifiamuidi anamo nana ra ite.

Jusifiamuidi Sodomamo ite comini micoriaina jaie
cuenode.

Gomarramo ite comini micoriaina jiaijaie cuenode.

Naimaci micoriai isoi ifiedicai, nana cai cominina
naimiedi duere finofiena jira.

Judiuaidi Cristo rafuena jitaifiedimaci
30 Biemo comeciaina faca. Judiuaifiedinodi

Jusifiamui jitailla isoi, marena illana navui

uifioiacaifiedimaci; iadedi iena jai uifiotimaci.

Jesucristona naimaci iinuamona, marena illana

jai uifiotimaci. 31 Jusifiamui jitailla isoi marena

naimaciillena, judiuaidi Moisés micorillogacinodo

jaidimaci; 1iadedi Moisés micori llogacinona

naimaci raise iinofiena jira, marena illana jaca

uifiofiedimaci. 32 Naimaci finoca rafuemona

marena iacadimaci. Marena naimaci illena,

Jesucristona iinoiacaifiedimaci. Naimie muidona

marena ifieitimaci. 33 Isaias micori iena jaie cuete:

Jusifiamui llote: “Ero, Jerusalémo cue Jitona ore-
taiticue.

Naimie muidona cominidi jillofieitimaci.

Naimiena naimaci iinofienia, faifitimaci;

iadedi naimiena iinotinodi tainona iinofeitimaci.

Suubicaifieitimaci” llote.

10

1 Cue amatiai, judiuai comini jilluana eo
jitaidicue. Jusifiamui diga cue faia, iena jicadicue.
2 Jusifiamui jitaillacinona eo finoacadimaci. Iena
uifioticue. Iena finoacadimaci; iadediiena finuana
raise uifiofiedimaci. 3 Jusifiamui naimacina
marena itatallena uifiofiedimaci. Naimaci finoca
rafuemona marena iacadimaci. Jusifiamui llua
isoi jaiacaifiedimaci. 4 Nana Cristona iinotimiedi
Moisés micori llogacinodo naimie marena illena
jai jaifiede. Cristona iinuamona, Jusifiamui jitailla
isoi, naimie marena jai ite.

> Moisés micori jaie cuete: “Naimie marena
illena, cue lluado jaidimiedi jaca iite, cue
lluana naimie raise iinoia” cuete. 6 Iese jaie
cuete; iadedi jaca buna iese iinofiede. Cristona
iinuamona, marena Jusifiamui jitailla isoi, birui
iticai. Jusifiamui uai llote: “Omoi comeciaina
facafieno: ‘Cristona cai baillena, naimiena bene
cai atillena, monamo jaiticai. 7 Fiodaitino dine
jaiticai, Cristona cai jillotallena’. Iese comeciaina
facafieno” llote. Cristodi eniruemo jaie bite.
Fiodaite; ia naiemona jai jillode. 8 Jusifiamui uai
llote: “Naierafue caidinejaiite. Ienajai uifioticai”.
Cai jilloillena Cristona cai #inuana birui lloticai.
9 Jiaie cominimo: “Cristodi cai Nama” omoi lloia,
Cristo fiodaillamona Jusifiamui naimie jillotajana
omoi inoia, jilloitomoi. 10 Cai comecimona cai
iinua jira, Jusifiamui caina marena illana itataite.
“Cristodi cai Nama” cai lloia, Jusifiamui caina
jillotaite.

11 Isaias micori iena jaie cuete: “Cristona
iinotinodi tainona iinofeitimaci. Suubi-

caifieitimaci” cuega. 12 Naie rafuedi nana
cominina faite. Judiuaina faite. Judiuaifiedinona
jiai Maite. Jusifiamui anamo nana cominidi itimaci.
Nana naimiemo jicanotinona jaca duenaite.
13 Cristodi naga naimiemo jicanotimiena jillotaite;
14jadedi Cristona naimacinia iinofienia, naimiemo
jicanonidimaci. Cristo naimaci facaina fiodailla
rafuena naimaci nia cacaiflenia, naimiena
iinonidimaci. Naimacimo naie rafuena jiaie
comini llofienia, iena cacaifieitimaci. 15 Jusifiamui
ierafue llorainina jai orede. Isaias micoriiena jaie
cuete: “Mare rafuena llotino cai dine billano, eo
iobidicai” cuete.

16 Jese cuete; iadedi ailluena comini naie ra-
fuena nia jitaifiedimaci. Isaias micori iena jiai
jaie cuete: “Jusifiamui, ailluena comini cai lluana

iinoiacaifiedimaci” cuete. 17 Cai lluamona Cristo
rafuena cacadimaci. Cristo rafuena cacajamona,

damierie naimiena inotimaci.
18 Judiuai comini naie rafuena jai cacadimaci.
Jusifiamui facaina lloraima micori iena jaie cuete:
Naga eniruemo ite cominimo Jusifiamui lloraini
micoriaidi naie rafuena jaillotimaci

cuete. 19 Judiuai comini naie rafuena cacadimaci;

iadg[di iena iinofiedimaci. Moisés micori iena jaie

cuete:

Jusifiamuidi llote: “Cue rafuena naimaci feifiuajira,
judiuaifiedino diga uradoitomoi.

‘Naimaci abina uifiofiedimaci’ raitomoi;

iadedi cue rafuena naimaci feifiua jira, naimaci
diga iciritomoi” llote.

20 Tsafas micori marefodo jiai cuete:

Jusifiamui llote: “Cuena jenofiedino cuena jai
baitimaci.

Naimacina cuejilloitallena cuena jicanofiedinomo
jai bairedicue” llote.

21TJusiflamui judiuai cominina jiaillote: “Naimacina

cue dine jaca uaidoticue; iadedi iinoiacaifiedimaci.

Cuena jitaifiedimaci” llote.

11

Judiuai cominimona dajerie iinoitimaci

1 Jusifiamuidi judiuaina fainonocaillamo omoi
comeciaina facafieno. Judio imiedicue. Abraham
uruiai micoriaimona comuidicue. Benjamin railla
nairai imiedicue. 2 Naimacina jaie naimie fetua
jira, Jusifiamui judiuaina fainonocaifiede. Eliamo
jaie ite rafuena uifiotomoi. Jusifiamuimo naimiedi
judiuaina llote: 3 “Cue Nama, o facaina lloraini
micoriaina meinetimaci. Ona cai sedajanona
judaidimaci. Dama cue fiebidicue. Cuena jiai
meineiacadimaci”. 4 Jusiftamui dinena uai ote:

“Dama ifiedio. Siete mil iifiiai cue dibeimo nia
eenoticue. Baal railla jiraraina jaca sedafiedimaci.

Cuena nia sedadimaci” llote. 5 Birui ie isoide.
Naimacina duenaillamona, naimacina Jusifiamui
fetua jira, dajerie Jusifiamui dibeimo itimaci.
6 Naimacina duenaillamona, naimacina fetode.
Naimaci finoca rafue muidona naimacina

fetofiede. Naimaci finoca rafue muidona
naimacina fetodena, naimacina duenaillamona

naimacina fetoriede.

7 Ie jira iena iese lloiticue. Ailluena judiuaidi
marena Jusifiamui jitailla isoi illana ofiedimaci;
iadedi Jusifiamui fetocano iena otimaci. Ailluena
comini iena iinoiacaifiedimaci. 8 Jusifiamui facaina
lloraini micoriai iena jaie cuega: “Jusiflamuidi

naimacina abina uifiotafiede. Jusifiamui finoca

rana naimaci cioia, iena uifiofiedimaci. Jusifiamui

rafuena naimaci cacajia, iena cacaifiedimaci.

Birui iese nia itimaci” cuega. 9 David micori iena

jiai llote:

Naimacimo aillue ra illamona, Jusifiamui
naimacina duere finoite.

10 Naimaci comeciai Jusifiamui rafuena
uifiofieitimaci.

Naimaci finoca rafue anamo duere sefuicana jaca
jaitimaci.

Judiuaifiedinomona dajerie iinoitimaci

11 Naimie rafuena judiuai comini jitaifiena
jira, Jusifiamui naimacina duere finode; iadedi
naimacina sofefiede. Jusifiamuina judiuai
iinofiena jira, Jusifiamuidi judiuvaifiedinona jai
jillotate. Naimacina jai jillotate, judiuai dinena
judiuaifiedinona uradoillena. Uradoillamona
Jusiflamuidi ~ naimaci naimiena  iinollena
jitaide. 12 Cristona judiuai jitaifiena jira,
Jusiflamuimona judiuaifiedinodi diga marecinona
birui feifiotimaci. Cristo dibeimo ico judiuai ia,
Jusiflamuimona judiuaifiedino ailluena feifioitimaci.

13 Judiuaifiedino, omoimo rafuena lloiacadicue.
Omoi dine Jusifiamuidi cuena orede. Cue
maijiari eo marena faiticue, 14 cue comini
cuena uradoillena, Cristona dajerie iinotallena.
15 Cristona naimaci nia #inofiena jira, judiuaifiedino
jaiiinotimaci. Cristona ico judiuai iinoia, Jusifiamui
digajacaiitimaci. 16 Janore jisa juillirufiu marenia,
nana juilliruaidi mare. Riara ie jainauai marenia,
nana ie igaillai mare. Judiuaidi ie isoidimaci.

Naimaci jalagai micoriai jainauai isoidimaci.
Naimaci jaiagai marenia, naimacidi jiai mare.
Birui ite judiuaidi igaillai isoidimaci.

17 Taide igaillaidi ie amenamo jai duifiede. Ie
isoidimaci. Naimacimona Cristona jiaino iinofiena
jira, Cristomo jai duifiedimaci. Sotaca riara isoi,
naimaci ifomo itomoi. Ie jira Jusifiamuimona ra-
fuena jai feifiocabitomoi. 18 Naimaci ifomo omoi
illa jira, abina uradoifieno. Igaillaimona jainao
cajellena, ie ijjina ofiede; iadedi iemo duilla jira,
jainaomona igaillai cajellena, ie ijina ote. Ie
isoide. Naimiemo omoi duilla jira, Jusifiamuimona
rafuena jai feifiocabitomoi.

19 Comeciaina facadomoi: “Taide igaillai ifomo
iticai isoidicai. Jusifiamui judiuaina oni dotade,
caina fetollena”. 20 Uanaicinona comeciaina
facadomoi. Naimaci iinofiena jira, Jusifiamuidi
naimacina oni dotade. Omoi iinua jira, naimaci
ifomo itomoi. Ie jira abina uradoifieno; iadedi
Jusifiamuina omoi jacirui. 2! Naimiena naimaci
iinofiena jira, judiuaina duere finode. Naimiena
omoi iinofienia, daje isoi omoina duere finoite.

22 Biemo comeciaina faca. Naimiena iinofiedinona
jai duere finode; iadedi omoina duenaite.

Naimiena i#inocana omoi jaia, naimie omoina
nia duenaite. Iese omoi jaifienia, naimie omoina
dotaite. 23 Judiuai Cristona iinofieno navui
jaidimaci: iadedi Cristona naimaci birui iinoia,
naimie dibeimo Jusifiamui naimacina itatarede,
igai riaramo sotaja isoi. 24 Ailli riarana cueticue.
Naie amenamo nano duifiedomoi. Judiuai nainomo
nano duidimaci. Jusifiamui jitailla jira, sotaca igai
isoi, naimaci ifomo omoina jai itatate. Ie jira

Jusifiamui jitaia, nainomo nano naimaci duilla
jira, naimiedi judiuaina abido oite.

Eo ailluena judiudi jilloitimaci

25 Bie rafuena omoi uifiuana jitaidicue. Iena
navui uifiofiedicai. “Judiuai baifemo faiticai” omoi
raifiellena, biena omoimo lloticue. Diga judiuai
Cristona birui iinoiacaifiedimaci. Jusifiamui jitailla
diese judiuaifiedino jillua facaisena, iese iitimaci.
26 Je mei eo ailluena judiuai jilloitimaci. Jusifiamui
facaina lloraini micoriai iena cuetimaci:
Jerusalémona cai Jilloitaraima biite.

Jacob micori uruiaimona jeacinona dotaite.
27 Naimaci jeacinona oni dotajanona, Jusifiamui
jaie lloga uai suite.

28 Cristona birui iinoiacaifiedimaci. Jusifiamuina
enoidimaci. Jusifiamuina naimaci jitaifiena
jira, naimie omoina fetode. Ie jira jillodomoi;
iadedi Jusifiamuidi judivaina nano jaie fetode.
Naimaci jaiagai micoriaimo ie lloga wuaina
jira, naimacina nia isiruite. 29 Jusifiamui ie
lloga uaina saifiede. = Naimacina fetua jira,
naimacina fainonocaifieite. 30 Jusifiamuina
navui iinofiedomoi; iadedi Jusifiamuina naimaci
iinofiena jira, Jusifiamui omoina jai duenaite.
31 Jusifiamuina jai iinofiedimaci; iadedi omoina
naimie duenailla isoi, Jusifiamuidi naimacina
ico jiai duenaite. 32 Jusifiamui nana cominina
naimiena iinofenana uiflotade, naimacina naimie
duenaillena. 33 Jusifiamui caina eo duenaite. Eo
abina uifiote. Naga rana uifiote; ie iadedi naimie
lloga uaina raise cacaifiedicai. Naimie finoca
rafuena raise jiai uifiofiedicai. 34 Jusifiamui facaina

lloraima micori iena jaie cuete: “Jaca buna cai
Nama Jusifiamui comeci facajacinona uifiofiede.
Jaca buna naimiemo ie finoca rafuena llofiede.
35 Jiairuido ibana feifiollena, jaca buna naimiemo
rana fecafiede” cuete. 36 Naga ra naimiemo illa
jira, naga ra naimiemona bite. Naga rana finode.

Naimiemo iobillacinona cai fecacabillasa. Iena
jitaidicue.

12

Jusifiamui anamo raise omoi i

1 Cue amatiai, omoimo bie rafuena lloiticue.
Jusifilamui caina duenailla jira, omoi jeanide
comeciaimona, naimie jitaille rafuena omoi
finuamona naimie anamo raise omoi i. Naimie
jitailla isoi omoii. Naimiedi omoiiese illana gaide.
Omoi comeciaimona naimiena raise omoi seda.
2 Cristona uifiofiedino isoi omoi ifieno; iadedi omoi
comeciai iuaina meiduanona, jiaie rafuedo mai
omoi jai. Ie mei Jusifiamui jitailla rafuena finuana
uifioitomoi. =~ Mare rafuena finuana uifoitomoi.
Naimiena iobitajacinona jiai uifioitomoi. Eo mare
rafuedo jaillana uifioitomoi.

3 Jusifiamui cuena duenaillamona, bie rafuena
omoimo cue llollena, naimie uai cuemo ite. “Jiaie
comini baifemo faiticue” raillamo o comecina fa-
cafeno; iadedi: “Nie isoidimiedicue” o raillamo o
comecina raise faca. Jusifiamuimona o feifioga diese
iinuacinomo o comecina faca. 4 Nagamie ie abimo
diga ra ite. Ie onolli ite. Ie uisi ite. Ie jebe ite. Diga
jiaie ra ite. Rana cai finollena, naga ra cai abimo
ite. Cai abimo jainaiaide. S5 Ie isoide. Cristona jai

iinoticai. Aillosiedicai; iadedi daajena naimiemo
jainaiaidicai. Dani caimo jiai jainaiaidicai.

6 Jusifiamuidi daje isoide uaina naimie dibeimo
cai maijillena, caimo fecafiede. Ie jitailla diese
caimo fecade. Ie jira omoi feifioga uaido naimie
facaina maiji. Rafuena omoimo Jusifiamui lloia,
iena raise llono. Roracomo omoi maijillena
Jusiflamui lloia, nainomo raise maiji. Omoi
llofuellena Jusifiamui lloia, naimie rafuena raise
llofue. 7 Roracomo maijiacinona uifiotimiedi
nainomo raise maijia. Llofuiacinona uifiotimiedi
raise llofuia. 8 Comeci ocuifiotajacinona
uifiotimiedi comini comeciaina ocuifiotacana jailla.
Rana fecajacinona uifiotimiedi rana caidifieno
fecaja. Cominina sedajacinona uifiotimiedi
cominina raise sedaja. Dueredinona canodimiedi
dueredinona iocire canua. Cristomo daajena cai
jainaiaillamona, iese coninina canocana jaiticai.

Cristo rafuedo caijailla

9 Omoi comeciaimona nana cominina isirui.
Maraifiedicinona gaifieno; iadedi mare rafuedo
omoi jai. 10 Coninina isirui, omoi cominina omoi
isiruilla isoi. Omoina jiaimie nia iobitafienia,
naimiena raire omoi iobita.

1 Cristo rafuena sefuiruifieno finocana omoijai.
Cai Namana iocire seda.

12 Naimie dine omoi illemo iocire omoi ocuiri.
Duere omoi sefuia, omoi comeciaina ocuifio.
Jusifiamui diga fiaicabillanona omoi jai.

13 Jiaie creyentiai rania, naimacina cano. Omoi
jofuemo creyentiai ria, naimacina nafue.



ROMANOS 12:14 xl ROMANOS 13:4

14 Jusifiamui dibeimo naimaci marena illena,
omoina duere finodinona Jusifiamuimo jii.

Naimaciri marena fiaino. Naimacina faidofieno.
15 Tobidino diga omoi nabairillena, omoi iobi.

Sunaitino diga omoi nabairillena jiai omoi sunai.
16 Daje isoi omoi comeciai lloillamona uri omoi
1. Abina birioicaifieno. Jamai bue isoidino diga
nabairi. “Jiaie comini baifemo uifioticai” raifieno.
17 Jiaie comini omoina jeare finoia, naimacina
daje isoi jeare finofieno. Ibana ofieno. Omoi
marena illana jiaie comini uifiollena, marena omoi

i. 18 Omoimona rafuena suifiofieno. Nana comini
diga uri omoi i. 19 Cue isiruigano, bu omoina jeare

finoia, ibana ofieno. Jusifiamui naimacina duere
finoite. Moisés micori iena jaie cuete: “Cai Nama

llote: ‘Cominina duere finodicue. Ibana oiticue’ ”
cuete. 201bana ofieno. Jusifiamui facaina lloraima

iena jaie jiai cuega: “Omoi enoigamie aimetaia,
naimiena eca. Naimie jiroiacania, naimiena
jirote”. Ie mei naimie meire omoimo eruaite.
21]Jiaie comini omoina jeare finoia, icirifieno; iadedi
naimacimo mare rafuena fino. Iese omoi finoia,
naimacina omoi dibeimo itataitomos.

13

1 Nana illaicominina naimaci ifomo Jusifiamuidi
itataja jira, illaicomini lloga uaina nana cai iinua.
2 Mlaicomini uaina bu iinofienia, Jusifiamuina
jiai iinofiede. Ie mei Jusifiamui naimiena duere

finoite. 3 Mare rafuena finodinodi illaicominina
jaciruifiedimaci;  iadedi maraifiede rafuena

finodino naimacina jaciruitimaci. Omoina duere
finofiellena, mare rafuena finocana omoi jai. Iese
omoi jaia, omoina marena faitimaci. 4Jusifiamui

facaina omoina canodimaci. Maraifiede rafuena
omoi finoia, naimacina ]a(:1ru1 Omoina duere

finollena, naimacimo uai ite. Maraifiede rafuena
finodimiena Jusifiamui facaina duere finoitimaci.
> [e jira naimaci uaina iino, Jusifiamuimona omoi
duere sefuifiellena. Omoina: “Mare” jiai raitimaci.
6 Gobierno omoina ibataia, Jusifiamui facaina
naimaci maijia jira, iena iba. Naimaci raise
maijillena, iena iba.

7 Gobierno omoina ibataia, iena iba.
Illaicominimo iobillacinona feca. 8 Ra omoi oia,
ibafieno jaifieno; iadedi coninina omoi isirui. Jiaie
cominina isiruitimiedi nana Jusifiamui lloga uaina
jai finode. 9 Moisés micori diga lletarafuena
jaie cuete: “O aifiede riflo diga ifieno. O inifiede
ilma diga ifieno. Jiaimiena meinefieno. Rana
fiifleno. Jiaimiemo ite rana nicidofieno” cuete.
Jiai lletarafue ite: “Dani omoi abiaina omoi
isiruilla isoi, jiaie cominina omoi isiruilla”. Bie
lletarafuena omoi inoia, nana lletarafuena
jai iinotomoi. 10 Jiaie cominina omoi isiruia,
naimacina jeare jai finofiedomoi. Jiaie cominina
omoi isiruia, nana Jusifiamui lloga uaina jai
#notomoi.

11 Tena birui cai finua. Jesucristo billiruidi
lairei jai ite. Naimiena cai nano inua facaisec-
oni, naimie billiruimo cai comeciaina facadicai;
iadedi nagarui naimie billirui iairei Ifioicaide.
12 Jesucristo nia dane bifiena jira, eniruemo cai
illa jira, jitiredinomo iticai isoidicai. Naimie bia,
naimie diga cai illemona, useredinomo raire ja
iiticai isoiticai. Ie jira jeacinona finocana cai
jaillana mai cai fainonocailli. Jesucristo rafue

anamo raise cai illesa. 13 Cai marena illana nana
comini uifiollena, mare rafuena finocana cai jailla.

Jearede rafuena cai finofiena. Cai jifaifiena. Cai
aifiede rifio diga cai ifiena. Cai fuirifiena. Cai
abina uradoifiena. 14 Iese cai ifiena; iadedi naimie
caina namatallena, cai Nama Jesucristona raise
cai nabailli. Cai jearede navui jitaillacinona
finoacanamo cai comeciaina facafiena.

14

Jiaie creyentena jeare fiaifieno

1 Cristona iinotimiena omoi dine biade,
naimiena raise feifio. Naimie Cristona nia raise
iinofienia, naimiena nafue; iadedi omoi isoi naimie
iinofienia, conima uina caitafieno. 2 Dajerie
naga rana guitimaci; iadedi jiaimie difai guiga
rana guite. Naimie rifiede. Ie comecina facade:
“Cue riia, jeacinona jai finoiticue”. 3 Naga rana
guifiedimiena miifieno. Naga rana guitimiena
miifieno. Jusifiamuidi naimacina jai feifiote. Ie jira
miifieno. 4 Omoi facaina maijifiedimaci. Jusifiamui
facaina maijidimaci. Jeacinona naimaci finoia,
Jusifiamui naimacina duere finoite. Jeacinona
finoi raillanona, Jusifiamuidi naimacina canoite.

> Dajerie creyentiai comeciaina facadimaci:
“Judiuai rafue finuaruillai Jesuflamuina sedajiticai,
nairuillai jiairuillai baifemo uailla jira”. Jiaino
raitimaci:  “Nagarui daje isoide” raitimaci.
Nagamie ie comecina raise facajamona, 6 cai
Namana iobitallena, nagamie ie jitaillaruimo
cai Namana sedaite. Naga rana guitimie
iobillacinona Jusifiamuimo fecajano, cai Namana

iobitate. Naga rana guifiedimie iobillacinona
Jusifiamuimo fecajano, cai Namana jiai iobitate.

7 Cristomo cai duilla jira, dani cai jitailla ra-
fuena finonidicai. Cai fiodailliruina jiai llonidicai.
8 Naimiedi cai finolle rafuena ocuide. Cai fio-
dailliruina jiai lloite. Naimiemo cai duilla jira, iese
iticai. 9 Cristodi fiodaite. Ie mei jillode. Ie jira
naimie anamo iticai. Cai cajenia, naimie anamo
iticai. Cai fiodaia, naimie anamo jiai iiticai.

10 Naimie baifemo omoi ifiena jira, jiaie creyen-
tena miifieno. Naimie uaina caitafieno. Naimiedi
Cristo dibeimo ite. Jusifiamui uicomo nana ico
iiticai. Jusifiamuidi maraifiedinona duere finoite.
Maredinona duere finofieite. 11 Isaias micori jaie
iena cuete:

Jusifiamuidi llote:
“Cue jaca illa jira, nana comini cue uicomo
cuena sedajanona, cuemo iobillacinona fe-

caitimaci” llote.
12 Nainomo Jusifiamuimo nana cai finouiga ra-

fuena lloiticai. Ie jira jiaie creyentiai diga marena
0omoi 1.

Jiaie creyentena jeacino finoi raillano, mare ra-
fuedo caijailla

13 Te jira jiaie cominina cai miifiena; iadedi
mare rafuedo cai jailla. Jiaimiena jeacinona
cai finotai raillano, mare rafuedo cai jailla.
14 Cai Nama Jesumo cue duilla jira, naga riga

radi cuemona mare. Iena raise uifioticue. Iena
cue riia, jeacinona finofiedicue. Iena uifioticue;

iadedi jiaimie comecina facade: “Biena cue
riia, jeacinona jai finodicue”. Naimie comecina
iese facajamona, iena naimie riia, naimiemona

jeacinona jai finode. 15 O riga ra muidona jiaie
creyente comeci maraifieno jaia, naimiena jai
isiruifiedio.  Cristo naimieri fiodaite. Ie jira
naie isoide rana rifieno, naimiena Jusifiamuina
fainonocaitafiellena. 16 Ie jira o jitailla rana
finofieno. Jiaie comini ona miifiellena, naie rana
rifieno. 17 Jusifiamui cominina cai illamona, cai
guille ramo cai comeciaina cai eo facafiena;

iadedi marena cai illamo cai comeciaina cai
facaja. Uri cai illamo cai comeciaina jiai cai

facaja. Iocire cai illamo cai comeciaina jiai cai
facaja. Jusifiamui Jorefio caimo illa jira, iese caina
itataite. 18 Iese cai jaia, Cristona raise sedadicai.
Jusifiamuina iobitadicai. Jiaie comini caina marena
jiai Raitimaci.

191ejira uriicana caijailla. Dani cai comeciaina
ocuifiocana cai jailla. 20 Omoi riiacaga ra muidona,
jiaie cominina Jusifiamuina fainonocaitafieno.
Naga radi mare, rillena; iadedi bue isoide omoi
ria muidona, jiaimie Jusifiamuina fainonocaia,
jeacinona jai finodomoi. 21 Bue isoide omoi
ria muidona, jiaimie jeacino finol raillanona,
iena rifieno. Bue isoide omoi jirua muidona,
jiaimie jeacino finoi raillanona, iena jirofieno. Bue
isoide omoi finua muidona, jiaimie jeacino finoi
raillanona, ie isoide omoi finofieno. Naimiedi
Cristomo jai duide. 22 Mare ra omoi finoia, omoi
comeciaimona iena uifiotomoi. Jusifiamuidi omoi
comeciaina uifiua jira, iena marefodo llofieno.
Omoi comeciaimona jeacinona omoi finofienana
uifiotomoi. Ie jira iocire itomoi. 23 “Nie isoide ra
cue riia, jeacinona finodicue” raillanomo bu iese
comecina facaia, iena naimie rifiena. Iena naimie

riia, Cristona naimie raise iinofiena jira, jeacinona
jai finode. Jiaimiena jeacinona cai finotai raillano,
mare rafuedo cai jailla.

15

Jiaie creyentena cai canua

1 Cristo rafuedo raise jaidicai; iadedi jiaino
Cristo rafuedo cai isoi nia jaifiedimaci. Naimacina
cai canua. e jira dani cai jitaille rafuena
finoneiticai; 2 iadedi Cristo rafuedo naimaci
raise jaillena, jiaie cominimo cai comeciaina cai
facaja, naimacina cai canollena. 3 Eniruemo navui
naimie ia, Cristo ie jitailla rafuena jiai finofiede;
iadedi Jusifiamui jitailla rafuena finode. Naimiedi
duere sefuide. Jusifiamui facaina lloraima micori
Cristo fiaiana jiai cuete: “Jusifiamuina jeare
Naiacadimacimo, cuena jiai jeare faitimaci” cuete.
4 Naiemona cai fueollena, naiemona cai comeciai
ocuifiotallena, Jusifiamuina jaie cuegafuiaidi caimo
ite. Naiemona Jusifiamui illanomo cai illemo
ocuiridicai. > Jusifiamui cai comeciaina ocuifiotade.
Naimie coniniri omoina uri itatajana jitaidicue.
Cristo Jesus llua isoi, omoi uri illana jitaidicue,
6 daje isoi omoi comeciai lloillamona, Jusifiamuina
omoi iobitallena. Cai Nama Jesucristo Moona
Jusifiamui illamona, Jusifiamuina omoi iobitajana
jitaidicue.

Judiuaifiedinodi Cristo rafuena jiai cacadimaci

7Jiaie illanomona creyente omoi roracomo bia,
Cristo caina feifiua isoi, Jusifiamuina iobitallena,
naimiena raise omoi feifio. 8 Iena nia lloiticue.

Judiuaina canollena, Jusifiamui lloga uaina fuidol-

lena, Cristodi bite. Jusifiamui tainona llofiede.

Jusifiamui naimaci jaiagai micoriaimo ico suille

rafuenajaiellote. Eniruemo billanona, Cristoiena

fuiduaibite. 9 Judiuaifiedino Jusifiamuina iobital-

lena, Jusifiamui naimacina duenailla jira, Cristodi

bite. David micori Cristo lluana jaie cuete:

Judiuvaifiedino motomo cue illamona ona
iobitaitimaci.

Ruamona cue muidona ona jiai iobitaitimaci.

10 Moisés micori jiai cuete:

Judiuaifiedino, Jusifiamuimo duide comini diga iobi.

11 David micori jiai cuete:

Nana judiuaifiedino, Jusifiamuimo iobillacinona
feca.

Nana comini naimiemo iobillacinona fecacabil-
lasa.

12Tsafas micori cuete:

Isai micori uruiaimona damie comuitajamona,
naimiedi judiuaifiedinona sedaite.

Naimie naimacina jillobitallena, naimiemo
ocuiritimaci.

13 Jusifiamui iemo omoina ocuiritate. Naimiena
omoiiinuanona, naimie omoina caimare itatajana
jitaidicue. Uri itatajana jiai jitaidicue. Iemei
Jusifiamui Jorefio naimie sifio uai diga omoi jillu-
amo omoina ocuiritaite.

14 Cue amatiai, omoina uifioticue. Eo
maredomoi. Cue lloga rafuena eo uifiotomoi.
Coninina llofueredomoi. 15 Jena omoi

comecillena, dafuerie rafuena omoimo marefodo
cueticue. Jusifiamui cuena fetuanona, ie rafuena
cue llollena, cuena orede. 16 Judiuaifiedinomo
Jusifiamui ie mare rafuena cue llollena, Cristo

Jesus facaina maijidicue.  Jusifiamui dibeimo
naimacina cue itatajanona, Jusifiamui naimacina
feifiollena, naimacimo lloticue. Jusifiamui Jorefiodi
naimacina jiai maretaite.

17Tusifiamui dibeimo cue maijia jira, Cristo Jesus
muidona cue maijiari iobidicue. 18 Cue maijiana
marefodo lloiticue. Judiuaifiedinona Jusifiamuina
iinotallena, Cristodi cuena canode. Cue lluana

cacadimaa Cueillana ciodimaci. 19 Cristodi cuena
sifio rafuena finotate. Jusifiamui Jorefio uaido

cuena finotate. Iemei Cristona jai iinotimaci.
Jerusalémona Ilirico railla enirue dinomo Cristo ie
mare rafuena ailluena cominimo raise jailloticue.

20 Nainomo Cristona nia uifiofiedino dine navui
cue jaiacana jira, nainomo Cristo rafuena llu-

aidicue. Jai cacadino illanomo cue jaiacaifienajira,

nainomo lluaifiedicue. 21 Isaias micori biena jaie
cuete:

Cristo rafuena nia cacaifiedinodi iena cacaitimaci.
Naimiena uifioitimaci
Cuete.

Romamo Pablo jaiacade

22 Nainomo cue maijiacana jira, Romamo omoi
dine nia jaifiedicue. 23 Diga nairaimo Cristo ra-
fuena bene jai cue llua jira, cue maijille bene
jai ifiede. Diga afios omoi dine cue jaiacana
jira. 24 Espaflamo cue jaia, omoi dine jaiticue.
Omoi diga nano nigarui caimare Hhaiticue. Ie
mei Espafiamo cue jaillena, cuena canoitomoi.
250moi dine jaiticue; iadediJerusalémo ite creyen-
tiaina cue canollena, nainomo nano jaiticue.
26 Macedoniamo ite creyentiaidi ucubena ofi-
tatimaci. Acayamo ite creyentiaidi ucubena jiai

ofitatimaci. Jerusalémo ite duerede creyentiaina
canoacadimaci. Jerusalémoite creyentiaina canol-
lena, iena birui uiticue. 27 Iena fecaacadimaci.
Judiuaifiedimaci; iadedi judivaina canoacadimaci,
naimacimo Cristo rafuena navui judiuai llua jira.
Ie jira naimacina birui canodimaci. 28 Naimacimo
bie ucubena raise cue fecaja mei, Espafiamo cue
jaillemona, omoi dine nano jaiticue. 29 Omoi dine
cue ria, naimie rafuena cue llollena, Cristo cuena
raise canoite.

30 Cue amatiai, cai Nama Jesucristomo omoi
duilla muidona, Jusifiamui Jorefio coninifia
omoina isiruitaja muidona, Jusifiamuimo 0Omoi
jiila, cue facaina jiai omoi jii. 31 Judeamo ite
creyentefiedinomona cue jillobillena, Jerusalémo
ite creyentiaimo cue fecaacalle ucubena naimaci
raise feifiollena, cue facaina omoi jii. 32 Jusifiamui
jitailla isoi omoi dine iocire cue rillena, iese omoi
jii. lemei omoi diga cue illemona, jafaicina oiticue.
33 Jusifiamui omoina uri itatajana jitaidicue.

16

Romamo itinomo Pablodi ie uaina orede

1 Febe raillafiaifio omoi dine jaite. Naifiaifiona
Omoi Uifluana jitaidicue. Naifiaifiodi creyente.
Cencrea railla nairai ifiaifio. =~ Cristo dibeimo
maijiano, nainomo ite creyentlaina canocabide.
2 Cristomo omoi duilla muidona, jiaie creyentiaina
cai feifioiacacabilla isoi, naifiaifiona raise feifio. Diga
cominina naifiaifioc canua jira, naifiaifio jitaille
diese cano. Curna jiai canode.

3 Priscila dine cue uaina oredicue. Naifiaifio ini
Aquila dine cue uaina jiai oredicue. Cristo Jesus

facaina cue diga maijidiiaimaiai. 4 Cue facaina ni-
adedi fiodaitilaimaiai. Ie jira iaimaiairi iobidicue.
Diga nairaimo judiuaifiede creyentiai itimaci. Cue-
mona Cristo rafuena cacadimaci. Cue facaina
laimaiai niadedi fiodailla jira, iaimaiairi jiai io-
bidimaci. 5 Iaimaiai jofomo rollena bitino dine
cue uaina oredicue. Epeneto dine cue uaina jiai
oredicue. Cue isiruigamie. Asia railla eniruemo
itinomona naimiedi Cristona nano iinotimie.

6 Maria dine cue uaina oredicue. Omoina canol-
lena, omoi motomo maijide. 7 Andronico dine cue

uaina oredicue. Junias dine cue uaina oredicue.

Naie iaimaiaidi cue comini. Cdarcelmo danomo
navui iticai. Jesucristo oretaganod1 iaimaiaina

marena Naitimaci. Naimiena nia cue iinofiena fa-
caise Cristona iinotiiaimaiai.

8 Amplias dine cue uaina oredicue. Cristomo
naimie duilla jira, naimiedi cue isiruigamie.
9 Urbano dine cue uaina oredicue. Cristo facaina
cai diga maijicabide. Estaquis dine cue uaina
oredicue. Cue isiruigamie. 10 Apeles dine cue
uaina_ oredicue.  Cristomona naimiedi mare
rafuedo jaicabide. Aristobulo jofomo itino
dine cue uaina oredicue. 11 Herodién dine cue
uaina oredicue. Naimiedi cue comini. Narciso
cominimona dajerie iinotimaci. Naimaci dine
cue uaina oredicue. 12 Trifena dine cue uaina
oredicue. Trifosa dine cue uaina oredicue. Cai
Nama facaina maijidiiaifivai. Pérsida dine cue
uaina oredicue. Cue isiruigafiaifio. Cai Nama
facaina eo maijide. 13 Rufo dine cue uaina
oredicue. Cai Namana eo raise iinote. Naimie
ei dine cue uaina jiai oredicue. Naifiaifiodi cue
ei isoide. 14 Asincrito dine cue uaina oredicue.
Flegonte dine cue uaina oredicue. Hermas dine

cue uaina oredicue. Patrobas dine cue uaina
oredicue. Hermes dine cue uaina oredicue.
Naimaci illanomo ite creyentla} dine cue uaina

oredicue. 15Fildlogo dine cue uaina oredicue. Julia

dine cue uaina oredicue. Nereo dine cue uaina
oredicue. Naimie mirifio dine cue uaina oredicue.
Olimpas dine cue uaina oredicue. Nana naimaci

illanomo ite creyentiai dine cue uaina oredicue.

16 Conini caimare omoi uaido. Diga nairaimo
creyentiai itimaci. Nana naimacidi omoi dine
naimaci uaina oredimaci.

17 Cue amatiai, daje rafuena nia lloiticue. Omoi
comeciai daje isoi lloitafiedino diga nabairifieno.
Uai uaitacabidino diga nabairifieno. Omoi jai
cacaja rafuena llofiedimaci; iadedi jiaie rafuena
llotimaci. Naimaci diga nabairifieno. 18 Cai Nama
Jesucristo facaina maijifiedimaci; iadedi dani
naimacijitailla rana maijicabidimaci. Mare isoide
lluamona abina raise uifiofiedinona jifuetimaci.

19 Ailluena cominidi Cristona omoi inuana
uifiotimaci. Ieri iobidicue. Marecinona finuana
raise omoi uifiuana jitaidicue. Maraifiedicinona

omoi finuana jitaifiedicue. 20 Jusifiamuidi omoina
uri itatate. Naimie omoina canoite, Taifena
anafefitallena. = Cai Nama Jesucristo omoina
duenaillesa.

21 Omoi dine Timoteo ie uaina orede. Cue diga
jiai maijicabide. Lucio ie uaina jiai orede. Jasdn
ie vaina jiai orede. Sosipater ie uaina jiai orede.
Naimacidi cue comini.

22 Terciodicue.  Pablo facaina bie cartana
omoimo cueticue. Cai Namamo cue duilla jira,
omoimo cue uaina oredicue.

23 Gayodi ie uaina jiai orede. Naimie jo-
fomo ricabidicue. Creyentiaidi naimie jofomo ro-
cabitimaci.

24 Erasto ie uaina orede. Naimiedi bie nairai
ie ucube eenoraima. Cuarto ie uaina orede.
Naimiedi jiai creyente.

Jusifiamuimo iobillacinona jaca cai fecajasa

25 Cue mare rafue llua isoi, Jusifiamui omoi
comeciaina ocuifiotarede.  Jesucristo rafuena
llocabiticue. Jusifiamuidi cominimo naie rafuena
jaie uifiotafiede; 26 iadedi Jusifiamui caina iena birui
jai uifiotade. Nana comini iena uifiollena, Jusifiamui
facaina lloraini micoriai iena jaie cuetimaci.
Jusifiamui llua jira, Cristona comini iinollena,
nana cominido bie rafuena llocana birui jaide.
Jusifiamuidi jaca ite.

27 Jusifiamuidi naga rana uifiote. Naimiemo Je-
sucristo mamecido iobillacinona jaca cai fecajasa.
Mai. Macaibaite. Pablodicue.

